
MISTOQSIJIET FREKWENTI DWAR IS-SISTEMA TA’ DĦUL/ĦRUĠ TAL-

UNJONI EWROPEA   

   

Fejn nista’ nsib aktar informazzjoni dwar is-Sistema ta’ Dħul/Ħruġ?   

Tista’ ssib aktar informazzjoni dwar is-Sistema ta’ Dħul/Ħruġ fuq is-sit web uffiċjali 

https://travel-europe.europa.eu/en/ees/faq.  

Is-Sistema ta’ Dħul/Ħruġ tal-UE kif tapplika għall-benefiċjarji tal-Ftehim 

dwar il-Ħruġ u għall-membri tal-familja li jingħaqdu magħhom?   

Iċ-ċittadini tar-Renju Unit u l-membri tal-familja tagħhom li huma benefiċjarji tal-Ftehim dwar 

il-Ħruġ se jkunu eżentati mir-reġistrazzjoni fis-Sistema ta’ Dħul/Ħruġ (EES, Entry/Exit 

System) biss jekk ikollhom dokument ta’ residenza speċifiku:   

a) dokument ta’ residenza validu skont il-Ftehim dwar il-Ħruġ maħruġ mill-Istat 

Membru li huwa l-Istat ospitanti tagħhom skont il-Ftehim dwar il-Ħruġ;   

b) dokument validu ta’ ħaddiem fruntalier skont il-Ftehim dwar il-Ħruġ maħruġ mill-

Istat Membru li huwa l-Istat tax-xogħol tiegħu skont il-Ftehim dwar il-Ħruġ;   

c) dokument ta’ residenza temporanja speċjali validu skont il-Ftehim dwar il-Ħruġ 

maħruġ  

mill-Istat Membru li huwa l-Istat ospitanti tagħhom skont il-Ftehim dwar il-Ħruġ; jew   

d) permess ta’ residenza validu partikolari.  

Ta’ min wieħed jinnota li d-dokumenti ta’ residenza speċifiċi li jaqgħu taħt c) u d) jistgħu jinbidlu 

maż-żmien u għalhekk il-benefiċjarji tal-Ftehim dwar il-Ħruġ jingħataw il-parir li jagħmlu l-

verifiki tagħhom qabel ma jivvjaġġaw.   

L-eżenzjonijiet taħt is-Sistema ta’ Dħul/Ħruġ ma japplikawx għall-benefiċjarji tal-Ftehim dwar 

il-Ħruġ u għall-membri tal-familja tagħhom li l-Istat ospitanti tagħhom huwa l-Irlanda jew 

Ċipru, minħabba li dawn iż-żewġ Stati Membri ma jipparteċipawx fis-Sistema ta’ Dħul/Ħruġ.   

Il-benefiċjarji tal-Ftehim dwar il-Ħruġ li ma jkollhom l-ebda wieħed mid-dokumenti ta’ 

hawn fuq se jiġu rreġistrati fis-Sistema ta’ Dħul/Ħruġ. Dan ifisser li d-dħul u l-ħruġ tagħhom 

lejn u mit-territorju tal-pajjiżi Ewropej li jużaw is-Sistema ta’ Dħul/Ħruġ se jiġu rreġistrati 

b’mod elettroniku fis-Sistema ta’ Dħul/Ħruġ. Il-benefiċjarji tal-Ftehim dwar il-Ħruġ irreġistrati 

fis-Sistema ta’ Dħul/Ħruġ jistgħu aktar tard jitolbu li d-data tagħhom titħassar jew tiġi emendata 

fis-sistema jekk juru li huma benefiċjarji tal-Ftehim dwar il-Ħruġ dokumentati fl-Istat Membru 

tal-UE ospitanti tagħhom.   

   

Il-benefiċjarji kollha tal-Ftehim dwar il-Ħruġ huma intitolati li japplikaw għal dokument 

tal-Ftehim dwar il-Ħruġ u li jinħarġilhom tali dokument li se jeżentahom mir-

reġistrazzjoni fis-Sistema ta’ Dħul/Ħruġ u jiffaċilita l-esperjenza tagħhom fil-fruntiera tal-

UE.   

Għal aktar informazzjoni dwar l-applikazzjoni, ikkuntattja lill-awtoritajiet nazzjonali tal-

Istat Membru tal-UE tiegħek.   

https://travel-europe.europa.eu/en/ees/faq
https://eur-lex.europa.eu/legal-content/MT/TXT/?qid=1580206007232&uri=CELEX%3A12019W/TXT%2802%29
https://eur-lex.europa.eu/legal-content/MT/TXT/?qid=1580206007232&uri=CELEX%3A12019W/TXT%2802%29


Id-dokumenti ta’ residenza maħruġa liċ-ċittadini tar-Renju Unit u lill-membri tal-familja 

tagħhom skont id-Direttiva tal-UE dwar il-Moviment Liberu (2004/38/KE) qabel il-31 ta’ 

Diċembru 2020 mhux se jeżentaw mir-reġistrazzjoni fis-Sistema ta’ Dħul/Ħruġ, irrispettivament 

minn jekk dawn id-dokumenti jistgħux jintużaw b’mod eċċezzjonali fl-Istat ospitanti biex jiġi 

stabbilit l-istatus ta’ benefiċjarju tal-Ftehim dwar il-Ħruġ hemmhekk.   

Hemm regoli speċjali għad-detenturi ta’ ċertifikat ta’ applikazzjoni maħruġ skont il-Ftehim 

dwar il-Ħruġ u għall-membri tal-familja tal-benefiċjarji tal-Ftehim dwar il-Ħruġ li jingħaqdu 

ma’ dawn tal-aħħar fl-Istat ospitanti tal-Ftehim dwar il-Ħruġ. Dawn se jiġu rreġistrati fis-

Sistema ta’ Dħul/Ħruġ, iżda s-sistema mhux se żżomm rendikont ta’ jekk dawn telqux mill-

UE fil-ħin, minħabba li għandhom dritt ta’ residenza skont il-Ftehim dwar il-Ħruġ.   

Għal aktar informazzjoni, ikkuntattja lill-awtoritajiet nazzjonali qabel ma tivvjaġġa.   

Liema dokumenti ta’ residenza se jiġu eżentati mir-reġistrazzjoni fis-Sistema 

ta’ Dħul/Ħruġ?   

Dokument ta’ residenza tal-Ftehim dwar il-Ħruġ  

Id-dokumenti ta’ residenza tal-Ftehim dwar il-Ħruġ jinħarġu fil-format uniformi tal-kard tal-UE.   

Dawn fihom kemm referenza għall-Artikolu 50 tat-Trattat dwar l-Unjoni Ewropea (TUE) 

kif ukoll għall-Artikolu 18 tal-Ftehim dwar il-Ħruġ stampati fuqhom bil-lingwa uffiċjali 

tal-Istat Membru emittenti.   

Għal skopijiet ta’ referenza, dan huwa mudell ta’ dokument ta’ residenza tal-Ftehim dwar il-

Ħruġ (ġew miżjuda linji bl-aħmar biex jimmarkaw id-dokument bħala d-dokument ta’ residenza 

t-tajjeb tal-Ftehim dwar il-Ħruġ):   



   

    

 

 

 

 

  

  
  



Dokument ta’ ħaddiem fruntalier tal-Ftehim dwar il-Ħruġ  

Id-dokumenti ta’ ħaddiem fruntalier tal-Ftehim dwar il-Ħruġ jinħarġu wkoll fil-format uniformi 

tal-kard tal-UE. Bl-istess mod, dawn fihom ir-referenza “Artikolu 50 tat-TUE - Ħaddiem 

fruntalier” stampata fuqhom bil-lingwa uffiċjali tal-Istat Membru emittenti.   

Għal skopijiet ta’ referenza, dan huwa mudell ta’ dokument ta’ ħaddiem fruntalier tal-Ftehim 

dwar il-Ħruġ (ġew miżjuda linji bl-aħmar biex jimmarkaw id-dokument bħala d-dokument it-

tajjeb tal-Ftehim dwar il-Ħruġ tal-ħaddiem fruntalier):   

   

Dokument Temporanju tal-Ftehim dwar il-Ħruġ  

Minbarra d-dokumenti ta’ residenza skont il-Ftehim dwar il-Ħruġ maħruġa f’format uniformi, 

il-benefiċjarji tal-Ftehim dwar il-Ħruġ se jkunu eżentati wkoll mir-reġistrazzjoni fis-Sistema ta’ 

Dħul/Ħruġ jekk ikollhom wieħed mid-dokumenti temporanji li ġejjin:   

Il-Greċja 

Ċertifikat speċjali ta’ residenza legali li jiddikjara li d-detentur għandu d-dritt tat-Tieni Parti tal-

Ftehim dwar il-Ħruġ (Ειδική Βεβαίωση Νόμιμης Διαμονής της υπ’αριθ. 4000/1/113-α’ Κ.Υ.Α.  

  

  



(ΥΠΟΔΕΙΓΜΑ ΚΑ-158)), fuq ix-xellug, jew Ċertifikat tas-sottomissjoni tad-dokumenti ta’ 

sostenn (Βεβαίωση κατάθεσης δικαιολογητικών), fuq il-lemin:  

  

 

L-Italja 

Ċertifikat speċjali ta’ applikazzjoni (Modulo di richiesta della CARTA DI SOGGIORNO (ex 

art.18.4 dell’ Accordo di recess UK-UE)): 

 

  



Permessi ta’ residenza nazzjonali  

Minbarra d-dokumenti ta’ residenza tal-Ftehim dwar il-Ħruġ maħruġa f’format uniformi u 

dokumenti ta’ residenza temporanja, il-benefiċjarji tal-Ftehim dwar il-Ħruġ se jkunu eżentati 

mir-reġistrazzjoni fis-Sistema ta’ Dħul/Ħruġ jekk ikollhom permess ta’ residenza li jkun ġie 

nnotifikat mill-Istat Membru emittenti f’konformità mal-Kodiċi tal-Fruntieri ta’ Schengen u 

jkun ukoll elenkat kif xieraq fl-Anness 22 tal-Manwal Prattiku għall-Gwardjani tal-Fruntieri.   

Eżempji ta’ dawn id-dokumenti huma l-“Fiktionsbescheinigung” tal-Ġermanja jew id-

“Document de circulation pour étranger mineur” (DCEM) ta’ Franza.   

L-Anness 22 tal-Manwal Prattiku għall-Gwardjani tal-Fruntieri jista’ jiġi kkonsultat 

hawnhekk.Innota li l-Anness 22 jiġi aġġornat regolarment u għalhekk il-benefiċjarji tal-Ftehim 

dwar il-Ħruġ għandhom jiċċekkjaw regolarment jekk il-permess ta’ residenza nazzjonali 

tagħhom ikunx inkluż fl-Anness 22.   

https://home-affairs.ec.europa.eu/document/download/94241914-26f6-464d-be28-c601d8ded4d5_en?filename=handbook-annex-22_en_1.pdf

